Tawagar Harkokin Kasuwancin Makamashi Ta
Amirka Za Ta Ziyarci Kasashen Afrika Hudu

Mataimakin Sakataren Gwamnati Mai Kula Da Harkokin Afrika, Johnnie Carson

Kasar Amirka za ta aike da wata tawagar harkokin kasuwancin makamashi zuwa
Kasashen Mozambique da Tanzania da Nigeria da kuma Ghana, don duba yiwuwar
zuba jarurrukan ayyuka, da nufin inganta KoKarin Kasashen, a fannin harkokin
samar da wutar lantarki, in ji wani babban jami’in gwamnati.

“Makasudin aikewa da wannan tawagar, shine don ganin irin gagarumin ci gaban
da ake samu, wajen yawan kamfanonin zuba jarurruka na Kasar Amirka, a fannin
ayyukan samar da makamashi, dake bayar da damar inganta daukacin harkokin ci
gaban wadannan Kasashen, wajen rage yawan kudaden da ake kashewa, ga
harkokin kasuwanci,” in ji, babban jami’in gudanar da harkokin inganta kasuwanci
da manufofin ciniki, dake Ofishin Harkokin Kasashen Afrika, Jim Wilson, a wata
hirar da ya y1 kwanan nan.

Musamman, tawagar harkokin kasuwancin na fatar sanin “idan kamfanonin samar
da makamashin na Kasar Amirka, za su iya zuba jarurruka, a fannin samar da
wutar lantarki da mai, da ka iya magance duk wadansu bukatun Afrika, wajen
dogaro da kuma samun wutar lantarki, da rahusa,” in ji Wilson.

Tawagar, wadda za ta yi tattakin, tun daga ranar 6 ya zuwa ranar 17, ga watan
Fabrairu, tana KarKashin jagorancin Mataimakin Sakataren Gwamnati, Johnnie

Carson ne. Tattakin zai hada har da yarda zango a Kasar Kenya. Kuma Majalisar
Kamfanoni Game da Nahiyar Afrika ce, ta dauki nauyin wannan ziyara.

Wilson ya bayyana cewa, tawagar harkokin kasuwancin, irin wannan, na da
amfani, domin irin yawan dimbin “koma-bayan dake dakushe ci gaban Afrika,
saboda rashin isassar wutar lantarki. Tamkar dai kamar biyan haraji ne, ga
kamfanin dake Nijeriya ko Mozambique, da ba sui ya samar da isassar wutar
lantarki, ko kuma kashe dimbin kudade, wajen sayen na’urorin bayar da wutar
lantarki da kuma tsadar man disel, don yin kayayyakin a masana’antu.”

Idan harkokin kasuwancin Afrika na samun isassar wutar lantarki, kamar
takwarorinsu na Kasar Amirka ba, ko Ingila, to, za su iya yin kayayyaki da rahusa,
kazalika da sayar wa kasuwannin Kasashen waje, in ji shi.

Kowace Kasar da aka zaba, don wannan ziyarar harkokin kasuwancin, ta nuna irin
KoKarin da take yi, wajen zuba jarurruka ga harkokin samar da wutar lantarki.
Gwamnatocin Kasashen hudu, duk sun dauki matakan tabbatar da wadata dama da
kuma kyakkyawan yanayi, a Kasashensu, don janyo ra’ayin kamfanonin da za su
zuba jarurrukan, in ji Wilson.

“Ba Karamin al’amari ba ne, wani kamfani ya zuba miliyoyin dolar Amirka, ga
aikin da zai dauki shekaru fiye da 20, kafin a amfane shi,” in ji Wilson. “Bayan,
alal misali, irin yadda ake cusa harkokin siyasa ga farashin kayayyakin kyautata jin
dadin rayuwa, kamar wutar lantarki.”

Irin matsalolin da kamfanoni suka samu, a da, na kyautata inganta harkokin
makamashi, a Afrika, sun hada da rashin tabbacin harkokin shari’a da dorewar
mulkin gwamnatoci, da tsambare ga tallafa wa irin kudaden da ake kashewa, wajen
yin kayayyaki, dangane da irin yadda shafi farashin wutar lantarki da kuma
Karancin samar da kudade, na wani tsawon lokaci, daga bankunan Kasar Amirka.

Manufar wannan ziyarar harkokin kasuwancin, shine ta kawo kamfanonin da za su
“sake duba irin canjin yanayin dake Afrika, da ganin wane irin ci gaba aka samu,
da kuma lura da abinda zai yiwu, wanda ba a yi ba, a cikin shekaru biyu, ko biyar,
da suka wuce, ,” in ji Wilson.

Wilson ya ce, gwamnatin Amirka ta kafa wadansu sharudda, na musamman, don
masu zuba jari su shiga wannan harkar, a inda ake bukatar “kamfanonin su kasance
za su iya raya jarurrukan samar da makamashi, a Afrika, ya-Allah masu zuba
jarurrukan ne, a fannin samar da wutar lantarki, wanda, mafi yawansu, kamfnaoni
ne, ko masu samar da mai, wanda wata muhimmiyar hanya ce, da ake bukata,



wajen magance Kalubalar dake dakushe dogaron, da kuma samun wutar lantarki,
da rahusa, a Afrika.”

Wilson ya Kara da cewa, akwai sauran Kasashen Afrika, da dama, da wannan
tawagar za ta so, ta ziyarta, amma, babu isasshen lokaci.

Tare da Carson, a tawagar ta Kasar Amirka, akwai wakilan kamfanonin hakar mai,
irin su Anadarko Petroleum da Caterpillar da Chevron, da kuma kamfanonin wutar
lantarki, kamar su Energy International da General Electric, da kamfanonin
kasuwanci, irin su Pike Enterprises da Strategic Urban Development Alliance LLC
da Symbion da kuma rukunin kamfanin Zanbato.

Bugu da Kari, akwai mataimakin Bankin Harkokin Saye da Sayarwar Kasar
Amirka, Wanda Felton, da wakilai daga Hukumar Harkokin Ciniki da Ci Gaban
Kasashe, ta Amirka, da na Ofishin Harkokin Samar da Makamashi ta Gwamnati,
dake cikin wannan tawagar.

